भारत सरकार
रेल मंत्रालय
राज्य सभा
27.07.2018 के 
अतारांकित प्रश्‍न सं. 1270 का उत्‍तर
यात्री गाड़ि‍यों में सूचना पट्टि‍का और उद्घोषणा यंत्र का संस्‍थापन 
1270.
श्री राम कुमार वर्मा:

क्या रेल मंत्री यह बताने की कृपा करेंगे कि:

(1) क्‍या सरकार सभी यात्री गाड़ियों में यात्रियों की सुविधा के लिए आने वाले स्टेशन की सूचना देने के लिए सूचना पट्टिका और उद्घोषणा यंत्र लगाने का विचार रखती है; और
(2) यदि हां, तो कब तक और यदि नहीं, तो इसके क्या कारण हैं? 
उत्तर
रेल मंत्रालय में राज्य मंत्री (श्री राजेन गोहांई)
(क) और (ख): जी हां। इले‍क्ट्रिक मल्टिपल यूनिट (ईएमयू) गाड़ि‍यों और प्रख्‍यात गाड़ि‍यों जैसे कि हमसफर, तेजस आदि गाडि़यों में डिस्‍प्‍ले बोर्ड और जन उद्घोषणा प्रणाली की व्‍यवस्‍था की गई है। इसके अलावा, अनुभूति कोचों में छत से लटकते हुए लिक्विड क्रिस्‍टल डिस्‍प्‍ले (एलसीडी) मॉनिटर्स में ग्‍लोबल पोजिशनिंग सिस्‍टम (जीपीएस) पर आधारित यात्री सूचना प्रणाली की व्‍यवस्‍था की गई है। इन मॉनिटरों में आगामी स्‍टेशन, गंतव्‍य स्‍थान, गाड़ी की वर्तमान स्थिति और संरक्षा संबंधी अन्‍य जानकारियों/उद्घोषणाओं जैसी सूचनाओं की व्‍यवस्‍था की गई है। 
वर्तमान में, राजधानी और शताब्‍दी जैसी प्रीमियम गाडि़यों में, अगले स्‍टेशनों के संबंध में उद्घोषणाएं की जा रही हैं। इस सिस्‍टम का उपयोग वाद्ययंत्र संगीत और नवीनतम समाचार चलाने के लिए भी किया जा रहा है। 
दृष्टि बाधित यात्रियों की सहायता के लिए, भारतीय रेलवे के नवनिर्मित कोचों में समेकित ब्रेल संकेतक अर्थात् ब्रेल लिपि वाले संकेतक की व्‍यवस्‍था की जा रही है। मौजूदा कोचों में भी इन्‍हें चरणबद्ध तरीके से पुन: लगाया जा रहा है। 
हाल ही में, लिंक हॉफमैन बुश (एलएचबी) कोचों के लिए जीपीएस आधारित जन उद्घोषणा प्रणाली और यात्री सूचना प्रणाली के लिए अनुसंधान अभिकल्‍प एवं मानक संगठन (आरडीएसओ)/लखनऊ द्वारा परीक्षण विशिष्‍टताएं तैयार की गई हैं। कोचों में कार्य-निष्‍पादन का आकलन करने के लिए अब परीक्षण किए जाएंगे। 

